AZALPEN TESTUAK IDAZTEKO ESTRATEGIAK




· Hautatu eta zehaztu zein izango den azalduko duzun gaia.

· Zure testuaren helburua eta hartzaileak  identifikatu.

· Egizu gaiari buruzko ideien zurrunbiloa.

· Hainbat iturritan bilatu  gaiari buruzko informazioa eta  informaziorik esanguratsuena eta egokiena hautatu.

· Eskema egin gai horren atzean ezkutatzen diren atal ezberdinak hobeto zehazteko.

· Testuaren  oinarrizko egitura zehaztu.

 IDAZTEAN
· Gogoratu:  paragrafo bakoitzean ideia nagusi bat garatu.

· Gehitu bertan testuen aipamenak, bibliografia erreferentziak edota elementu grafikoak , garatuko duzun gaia hobeto azaltzeko.

· Beharrezkoa bada, hitz espezializatuak erabili.

· Funtsezkoa ez dena,  saihestu.

 ZIRRIBORROA IDATZI ONDOREN


Egiaztatu ondoko puntu hauek:

·  Betetzen du hasierako helburua?

·  Hartzailea zein den kontuan hartu dut eta heren mailara egokitu dut idatzitakoa?

·  Erraz, zailtasunik gabe irakur daiteke?

·  Azalpen testuak egitura argia eta koherentea du?

·  Lexiko zehatza eta gaizki ulerturik sorrarazten ez duena erabili dut?

· Ortografia zaindu dut? Badu akatsik?

·  Konforme zaude idatzi duzunarekin?

Birpasatu eta zuzendutakoan, behin-betiko testua idatzi. Saiatu, bestalde,  testuaren aurkezpen erakargarria eta egokia  egiten irakurleek gogotsu irakur dezaten.


Irakurleei  erakutsi eta oharrak eta iradokizunak  onartu  testua hobetu ahal izateko.

AZALPEN TESTUEN EGITURA

OSO EGITURA SINPLEA DA. Hiru atal izan ohi dituzte:

Sarrera/ Garapena/ Ondorioa

Sarrerak datu hauek bil ditzake:  gaia, helburuak, hipotesiak eta markoa ( denbora, tokia, garaia…)

Ondoren, garapenean zehar gaia jorratuko da. Paragrafoka antolatuko dira ideia desberdinak. 

Hartzaileak jasoko duen informazioa paragrafoz paragrafo zabalduz doa, aurrekoetan baino informazio gehiago eta zabalagoa jasoko duelarik.

Ondorioan, berriz, esandako guztiaren laburpena egiten da.

Gure lanari dagokionez:

· Sarrera: gaiaren aurkezpena. Zeri buruz hitz egin behar dugu. 

· Garapena: garai hartako ezaugarri orokorrak, autore nabarmenenak, lan garrantzitsuenak, arazoak… 

· Konklusioa edo ondorioak: ideia nagusien laburbilketa eta ondorioak atera. Taldekoen iritzia ere gehitu daiteke, edo irakurlearen arreta piztu galdera erretoriko baten bidez. 

AZALPEN TESTUEN  HIZKUNTZA-EZAUGARRIAK 


 

· Gogoratu azalpena, batik bat,  testu zientifiko-teknikoetan, kazetaritza testuetan eta saiakeran ageri dela. Testu zehatzak eta argiak dira, beraz horregatik erabili ohi dira esaldi bakunak eta koordinatuak, hau da, perpaus laburrak eta  ulertzeko  zailtasunik gabeak

· Hizkuntza-funtzio nagusia erreferentziala da: mezuak errealitatea islatu behar du, ez igorlearen iritzirik, subjektibotasunik.

· Azalpen testuetan narrazioa, deskribapena eta argudioa ere ager daitezke. Horrelakoetan testu mistoa dela esaten da.

· Lexikoa zientzia arlo bakoitzari dagokiona da, baina testuaren ezaugarrien menpe egongo da, hau da, testua dibulgaziorako                    (informazioa hartzaile ez espezializatuei zuzendua) ala testu espezializatua den hartu behar da kontuan.

· Aditz deborari dagokionez,  batez ere orainaldia erabiltzen da.

